
Rritja e konkurrencës së industrisë vendase përmes punës ekipore 

Me qëllim të rritjes së konkurrencës në industrinë e Maqedonisë, USAID dhe Ministria e 
ekonomisë do të organizojnë seminar për “Punën ekipore si politikë industriale”. 
Seminari do të mbahet prej 21-23 shtator në Hotel Montana në Krushevë. Projekti i 
USAID-it për zhvillimin e investimeve dhe përkrahjen e avancimit të eksportit është 
duke bashkëpunuar me Ministrinë e ekonomisë për mbështetjen e zbatimit të politikës 
industriale.  

Politika industriale e Maqedonisë i identifikon fushat që kërkojnë vëmendje të 
përkushtuar nga Qeveria për rritjen e konkurrencës në industrinë e Maqedonisë. Në 
këtë seminar, përfaqësuesit e qeverisë dhe bizneseve do ta zgjerojnë njohurinë e tyre 
për rëndësinë dhe domethënien e politikave. Programi do t’i theksojë edhe nevojat 
për koordinim më të fuqishëm dhe më efikas, si dhe për bashkëpunim mes të gjithë 
pjesëmarrësve në procesin e politik-bërjes.  

Seminari do të udhëhiqet nga Dr. Raymond Saner, ekspert i njohur në fushën e 
ndryshimeve organizative dhe zhvillimit institucional, si dhe Drejtor për dialog 
diplomatik në Qendrën për zhvillim socio-ekonomik në Gjenevë. Dr. Saner është 
njëherazi edhe profesor në Universitetin e Baselit dhe Universitetin Po në Paris. Në 
seminar marrin pjesë përfaqësuesit e shoqatave më të mëdha afariste të 
Maqedonisë, si dhe institucionet qeveritare të përfshira në zbatimin e politikave 
industriale.  

SHËNIM PËR REDAKTORËT: 
Projekti i USAID-it për zhvillimin e investimeve dhe përkrahjen e avancimit të eksportit 
përqendrohet në zbatimin e politikave industriale, përmirësimin e procedurave për 
investim në vend dhe jashtë, përkrahjen e strategjisë mbarëpërfshirëse dhe efektive 
për promovimin e eksportit, si dhe për përforcimin e mëtejshëm të dialogut publik-
privat.  

Që nga viti 1993, populli amerikan ka investuar rreth $500 milionë në Maqedoni 
përmes USAID-it. USAID është duke implementuar projekte me të cilat krijohen vende 
të punës, zvogëlohet korrupsioni dhe përgatiten studentët e Maqedonisë për forcën 
e punës. Nismat e këtilla e përmirësojnë cilësinë e arsimit dhe e përkrahin tranzicionin 
e Maqedonisë drejt demokracisë stabile dhe prosperuese. USAID siguron ndihmë 
ekonomike dhe humanitare për më tepër se 100 shtete. Për më tepër informata, ju 
lutemi vizitoni: http://macedonia.usaid.gov/  

